भारत सरकार
रेल मंत्रालय
राज्य सभा
27.07.2018 के 
अतारांकित प्रश्‍न सं. 1269 का उत्‍तर
मीलाविट्टन रेलवे स्‍टेशन का विकास
1269.
डॉ. शशिकला पुष्‍पा रामास्‍वामी:

क्या रेल मंत्री यह बताने की कृपा करेंगे कि:

(1) क्‍या सरकार विभिन्‍न यात्री सुख-सुविधाओं के साथ तूतीकोरिन जिले के मीलाविट्टन रेलवे स्‍टेशन को विकसित करने का विचार रखती है;

(2) यदि हां, तो तत्‍संबंधी ब्‍यौरा क्‍या है;

(3) यदि नहीं, तो इसके क्‍या कारण हैं;

(4) क्‍या सरकार के समक्ष तूतीकोरिन और चेन्‍नई एग्‍मोर के बीच ‘डबल डेकर’ ट्रेन शुरू करने का कोई प्रस्‍ताव लंबित है; और
(5) यदि हां, तो तत्‍संबंधी ब्‍यौरा क्‍या है? 
उत्तर
रेल मंत्रालय में राज्य मंत्री (श्री राजेन गोहांई)
(क) से (ग): मीलाविट्टन, दक्षिण रेलवे के मदुरै मंडल में एक गैर-उपनगरीय ग्रेड (एनएसजी)-6 (पूर्ववर्ती ‘’ई’’) श्रेणी का स्‍टेशन है, जहां प्रतिदिन औसतन 103 यात्री आते-जाते हैं। इस स्‍टेशन पर मानदंड के अनुसार सभी न्‍यूनतम आवश्‍यक सुविधाएं (प्‍लेटफार्म शेल्‍टर को छोड़कर) मुहैया कराई गई हैं। बहरहाल, स्‍टेशनों का उन्‍नयन एक सतत् और निरंतर चलने वाली प्रक्रिया है तथा इस संबंध में निर्माण कार्य, धन की उपलब्‍धता के अध्‍यधीन आवश्‍यकता, यात्री यातायात की मात्रा और पारस्‍परि‍क प्राथमिकता के आधार पर किए जाते हैं।    
(घ): जी नहीं।
(ङ): प्रश्‍न नहीं उठता।     
*****
